
ANUNCIO DE PUBLICACION DUNHA INSTRUCION SOBRE CONTRATACION PUBLICA ESTRATEXICA NO CONCELLO DA
CORUNA

INSTRUCION SOBRE CONTRATACION PUBLICA ESTRATEXICA NO CONCELLO DE A CORUNA (aprobada pola Xunta de Go-
berno Local de data: 23.10.2015)

EXPOSICION DE MOTIVOS

1.-A contratacién publica, ademais de asegurar un medio para a provision de bens e servizos debe constituir un instru-
mento de intervencion e regulacion das relacions econémicas dos mercados, que permitan artellar as bases do modelo de
sociedade e de mercado, coa manifesta finalidade de servir aos intereses xerais da cidadania e en defensa dos intereses
e necesidades dos colectivos mais desfavorecidos. A finalidade da contratacién publica non pode estar dirixida exclusiva-
mente a conseguir a realizacion de obras, a prestacion de servizos ou a obtencion de suministros a prezo econémico, senén
tamén a asegurar que a contratacion publica se dirixe ao interese social e publico asociado a toda administracion publica.

Dita finalidade de interese publico e social da contratacion publica debe garantir o obxectivo de consecucion de finali-
dades sociais e ambientais, igualdade de homes e mulleres, inclusion social e de comercio xusto.

Esixencia de intervencién do Concello da Coruia moito mais obrigada nunha situacién caracterizada por un elevado e
estrutural nivel de desemprego e precariedade nas relacions laborais, con especial afectacion negativa no xénero feminino,
colectivos minorizados ou en situacién de exclusion social.

O respecto e cautela medioambiental, asi como a potenciacion do comercio xusto, deben tamén acompanar & con-
tratacion publica como mandato aos poderes publicos de aposta pola sostibilidade medioambiental e o respecto polas
relacions econémicas fundamentadas no comercio xusto e equilibrado das relaciéns entre produtoras/es, intermediarios e
prestadoras/es de bens e servizos.

2.—A presente disposicion, coa natureza de instrucion dirixida ao conxunto dos servizos municipais, encaixa coas
determinaciéns actualmente vixente en materia de contratacion do sector publico, asi como da mais recente Xurispruden-
cia estatal e da Unién Europea. Tamén é concordante coas Directivas comunitarias, entre elas a transcendente Directiva
2014/24/UE.

PRIMEIRO.-NATURALEZA XURIDICA, OBXECTO, AMBITO DE APLICACION E EFECTOS.

1.-A presente disposicion ten a natureza xuridica de instrucién, de conformidade co previsto no art. 21 da Lei 30/1992,
de 26 de novembro, de Réxime Xuridico das Administracions Publicas e do Procedemento Administrativo Comdun, sendo de
aplicacion obrigatoria para os distintos servizos municipais.

2.-Esta instrucién ten por obxecto regular a inclusion de clausulas estratéxicas nos pregos de clausulas administrativas
particulares e de prescricions técnicas que rexen a contratacion publica no Concello de A Coruna. A estes efectos, teran
a consideracion de clausulas estratéxicas as que persigan a consecucion de finalidades sociais e ambientais, igualdade
de homes e mulleres, inclusion social e comercio xusto, e poderan articularse como criterios de valoracién das ofertas,
condicions de execucion do contrato ou determinacions de cumprimento obrigatorio para os licitadores e/ou contratistas.

3.-Ainclusién de clausulas estratéxicas nos pregos de contratacion sera de aplicacion obrigatoria a todos os contratos,
sempre que o permita a sula natureza e obxecto, con independencia do seu procedemento de adxudicacién, cuantia e prazo
de execucion.

4.-0 obxecto dos contratos afectados pola presente instrucion debera incluir expresamente a mencién aos criterios
estratéxicos perseguidos, con indicacion das finalidades sociais, ambientais, de igualdade de mulleres e homes, inclusién
social ou comercio xusto, segundo proceda.

5.-Sempre que a natureza e o obxecto do contrato o permita, os pregos de clausulas administrativas particulares reco-
lleran como criterios de valoracion das ofertas o cumprimento das esixencias sociais, ambientais, de igualdade e inclusion
social ou de comercio xusto que se sinalan na presente instrucion, garantindose, en todo caso, que alomenos un 20% da
puntuacioén final outorgada ao licitador que resulte adxudicatario se corresponda coa valoracion das finalidades estratéxicas
perseguidas pola contratacion.

6.-En caso de empate nas puntuacions de dous ou mais licitadores, os pregos de clausulas administrativas parti-
culares sinalaran a preferencia na adxudicacién dos contratos para a proposicion que tena recibido mellor valoracién no
cumprimento das esixencias referidas as finalidades estratéxicas definidas nesta instrucion.

7.-0s pregos recolleran condiciéns especiais de execucion do contrato referidas a consideraciéns de tipo social, am-
biental, de igualdade de xénero, inclusion social ou de comercio xusto. Estas obrigas poderan ter a condicion de esenciais
aos efectos do previsto no artigo 223, f) do TRLCSE sempre que asi se dispona expresamente nos pregos.

Nos casos en que non proceda a resolucion do contrato, o incumprimento destas condicidns esenciais a imposicion de
penalidades, nos termos previstos no artigo 212.1 do TRLCSR

En calquera caso, o incumprimento destas condicions tera a consideracion de infraccion grave aos efectos de determi-
nar para o contratista a prohibicion de contratar coas Administracions Publicas, nos termos previstos no artigo 60.2.e) do
TRLCSR

8.—A Mesa de Contratacion velara polo cumprimento da presente instrucién, podendo recabar os informes que estime
procedentes para valorar a incidencia das ofertas presentadas polos licitadores sobre os obxectivos estratéxicos recollidos
nela.

Nomeadamente, para valorar a xustificacion das baixas anormais ou temerarias, os licitadores deberan acreditar que
a sua oferta non incide negativamente nos referidos obxectivos estratéxicos. En ningin caso a oferta dun licitador pode
situarse por baixo do salario minimo de referencia, legal ou convencionalmente pactado, e do custo laboral equivalente,
agas que poida acreditarse de xeito motivado polo licitador na sta oferta ou, no seu caso, co informe que lle poida requirir
a Mesa de Contratacion.

SEGUNDO.-CLAUSULAS DE EMPREGO SOCIAL E DE CALIDADE.

1.-Cando a natureza e o obxecto do contrato o permitan, Nos pregos de clausulas administrativas particulares e de
prescricions técnicas incluiranse as seguintes determinacions, condicions e esixencias:

a) O cumprimento pola adxudicataria das condiciéns laborais legais ou convencionalmente pactadas de referencia,
incluidas as de subrogacion. A tal efecto, precisaranse nos Pregos, e informacién as/aos licitadoras/es:

— O Convenio Colectivo de aplicacién, debendo, no seu caso, xustificarse nas ofertas das/os licitadoras/es a aplica-
cioén doutro distinto (Convenio de empresa, por exemplo).

— O persoal necesario para a debida prestacion do servizo pola adxudicataria, precisando de xeito detallado organi-
grama funcional, postos e categorias.

b) O cumprimento da prevision contida na Disposicién Adicional 4.2 do TRLCSP e no artigo 42 do Real decreto lexislativo
1/2013, de 29 de novembro, polo que se aproba o Texto Refundido de la Lei Xeral de dereitos das persoas con discapaci-
dade e da sua inclusion social, en relacién coa acreditacion polas empresas de 50 ou mais traballadores da cota minima
do 2% de reserva de postos de traballo a persoas con discapacidade.

2.-Sempre que a natureza e o obxecto do contrato o permitan, incluiranse nos pregos, como criterios de valoracion das
ofertas e como condiciéns esenciais de execucion do contrato, as seguintes:

a) O compromiso de contratacién de emprego neto asociado especificamente a prestacion do contrato, que permita
minorar a fenda de xénero existente, con puntuacion reforzada para os seguintes supostos:

— Contratacién indefinida e a xornada completa.

— Contratacion de persoas con dificultades de acceso ao mercado laboral (diversidades de xénero, funcionais e/ou
sensoriais, persoas migradas e outros grupos poboacionais de colectivos minorizados).

— Contratacion de mozos.

b) O compromiso de mantemento ou, no seu caso, mellora das condiciéns fixadas no Convenio Colectivo durante toda
a vixencia do contrato.

c) O compromiso de subcontratacién con centros especiais de ocupacion, empresas de insercién e persoas xuridicas
sen animo de lucro que desenvolvan programas de emprego protexido.

d) O compromiso de contratacion de persoas discapacitadas.

e) O compromiso de aplicacion efectivas de medidas detallada de inclusién recollidas do Real decreto lexislativo
1/2013, de 29 de novembro, polo que se aproba o Texto Refundido de la Lei Xeral de dereitos das persoas con discapaci-
dade e da sua inclusion social.

TERCEIRO.-CLAUSULAS DE IGUALDADE DE HOMES E MULLERES.

1.-Cando a natureza e o obxecto do contrato o permita, nos pregos de clausulas administrativas particulares e de
prescricions técnicas incluiranse as seguintes determinacions, condicions e esixencias:

a) O cumprimento pola adxudicataria da Lei organica 3/2007, de 22 de marzo, para a igualdade efectiva de mulleres
e homes, da Lei 11/2007, do 27 de xullo, galega para a prevencion e o tratamento integral da violencia de xénero e da
Lei 2/2014, de 14 de abril, pola igualdade de trato e a non discriminacion de lesbianas, gays, transexuais, bisexuais e
intersexuais en Galiza. A tal efecto, debera garantir:

— A igualdade entre mulleres e homes no trato, a igualdade nas oportunidades de acceso ao emprego no acceso ao
emprego, clasificacion profesional, promocion, permanencia, formacion, extincion, retribucions, calidade e estabi-
lidade laboral, duracién e ordenacion da xornada laboral, asi como de adopcién de medidas para previr o acoso
sexual e do acoso por razén de sexo no traballo.

— Medidas de favorecemento da conciliacion e corresponsabilidade da vida persoal, familiar e laboral das persoas
adscritas a execucioén do contrato.

— A utilizacion dunha linguaxe inclusiva e non sexista, prohibindose na documentacién e material asociado & presta-
cién contractual calquera imaxe denigrante, minusvalorativa ou discriminatoria das mulleres;

— No seu caso, as accions de prevencion de riscos laborais e a salde incluiran a perspectiva de xénero e adaptaran
0 seu contido as caracteristicas diferenciadas de sexo.

2.-Sempre que a natureza e o obxecto do contrato o permitan, incluiranse nos pregos, como criterios de valoracion das
ofertas e como condiciéns esenciais de execucion do contrato, as seguintes:

a) a integracion da perspectiva de xénero na oferta presentada polo licitador/a, tendo en conta os seguintes
apartados:

— Compromiso de contratacion de mulleres, sempre que sexa superior ao establecido, no seu caso, como condicion
de execucion e facilite a minoracién da fenda de xénero na distribucidon e condiciéns laborais do persoal da
entidade.

— Compromiso de contratacion de mulleres en postos de responsabilidade.

— Compromiso de contratacion de mulleres vitimas de violencia de xénero, derivadas dos servizos especializados
para a prevencion e atencién ante situacion de violencia de xénero.

b) a presentacion polas/os licitadoras/es dun plan de igualdade especifico a aplicar na execucion do contrato que de-
talle e precise suficientemente as politicas de igualdade da empresa en relacion coa execucion do contrato e que melloren
0s minimos legais ou convencionais establecidos.

CUARTO.-CLAUSULAS AMBIENTAIS.

1.—Cando a natureza e o obxecto do contrato o permitan, nos pregos de clausulas administrativas e de prescricions
técnicas incluiranse as seguintes especificacions técnicas que fagan referencia a caracteristicas ambientais.

Cando se prescriban caracteristicas medioambientais en termos de rendementos ou de esixencias funcionais, poderan
definirse por referencia a expresa a etiquetas ecoldxicas, sempre que se permitan medios equivalente de proba. As etique-
tas poden ser igualmente unha referencia para a determinacion clara e segura de criterios de adxudicacion e condicions
especiais de execucion do contrato.

2.-Sempre que a natureza e o obxecto do contrato o permitan, incluiranse nos pregos condiciéns especiais de execu-
cion do contrato destinadas a garantir o cumprimento pola adxudicataria da normativa medioambiental e de residuos.

3.—-Esixirase aos licitadores a aplicacién de medidas de xestion ambiental, como o cumprimento de normas de xestién
ambiental, para executar os contratos que requiren de medidas de proteccion ou prevencion ambiental durante a sua
execucion. Reconeceranse, de acordo coa lexislacién vixente, o certificados ou medios equivalentes de proba.

4 .—Incluiranse nos Pregos os criterios de valoracién das ofertas, vinculados ao obxecto do contrato, no caso de contra-
tos cuxa execucion poida ter un impacto no medio ambiente. Os criterios de adxudicacion valoraran condiciones ambientais
mensurables, tales como:

a) O menor impacto ambiental.

b) O aforro e 0 uso eficiente da auga e a enerxia e dos materiais.

¢) O custe ambiental do ciclo de vida.
d) Os procedementos e métodos de producion e servizos ecoléxicos.

€) a xeracion e xestion de residuos e, particularmente, o emprego de técnicas de reutilizacion e reciclaxe na execucion
do contrato, que vaian mais ala do estandar ambiental do contrato;

f) 0 uso de materiais reciclados ou reutilizados ou de materiais ecoléxicos;

g) o aforro enerxético e emprego de enerxias renovables ou limpas, asi como de materiais ecol6xicos, en relacion coas
melloras contidas na oferta sobre o estandar ambiental do contrato.

5. Utilizarase o custe del ciclo de vida dos produtos, servizos ou as obras como criterio de adxudicacién, cando asi o
estableza a lexislacion de contratos publicos ou sectorial ou cando se definan metodoloxias comuns para a sda aplicacion
a nivel comunitario, estatal ou autonémico.

6. Incluiranse condicions de execucion do contrato referidas a caracteristicas ambientais, cando a natureza do contrato
o permita. As condicidns de execucion faran normalmente referencia ao modo de subministro, tales como o subministro en
grandes cantidades ou a granel, entregas fora de horas punta, ou recollida de embalaxes, ou de execuciéon dunha obra ou
servizo, tales como a formacién do persoal, a reducién dos residuos e uso de sustancias toxicas.

7. Para a definicion de criterios de valoracion das ofertas, especificacions técnicas ou condiciéns especiais de execu-
cion do contrato aplicaranse as fichas de criterios comuns adoptadas e actualizadas periodicamente pola Comision Europea
para determinados tipos de produtos o prestaciéns, publicadas no sitio Web Green Public Procurement (http://ec.europa.
eu/environment/gpp) da citada institucion comunitaria.

QUINTO.-CLAUSULAS DE COMERCIO XUSTO.

1.—Cando a natureza e o obxecto do contrato o permita, e nomeadamente naqueles contratos susceptibles de incorpo-
rar produtos de comercio xusto, nos pregos de clausulas administrativas particulares e de prescriciéns técnicas incluiranse
como criterio de valoracion das ofertas ou como condiciéon especiais de execucion:

a) O compromiso de utilizacion, adquisicion e/ou distribucion de produtos de comercio xusto, en relacién coas presta-
ciéns contractuais.

b) O compromiso de pagar determinado prezo minimo e/ou prima ao produtor.

2.-A acreditacion da/o licitador/a como Organizacion de Comercio Xusto mediante os sistemas de garantia reconeci-
dos (WFTO ou Selo Fairtrade).

A condicién de produto de comercio xusto acreditarase mediante a correspondente etiqueta de comercio xusto ou
mediante etiquetas ou medios equivalentes.

SEXTO.-RESERVA DE CONTRATOS A ENTIDADES DE CARACTER SOCIAL.

1.-De acordo coa Disposicion adicional 52 do TRLCSP podera reservarse anualmente unha porcentaxe minima do derei-
to a participar nos procedementos de adxudicacion de contratos ou determinados lotes dos mesmos a Centros Especiais
de Emprego e empresas de insercion sociolaboral reguladas na Lei 44/2007, de 13 de decembro, para a regulacién do
réxime das empresas de insercién, que cumpran cos requisitos establecidos en dita normativa para ter esta consideracion,
ou unha porcentaxe minima de reserva da execucion destes contratos no marco de programas de emprego protexido, a
condicién de que alomenos o0 30% dos empregados dos Centros Especiais de Emprego, das empresas de insercion ou dos
programas de emprego protexido sexan traballadores con discapacidade ou en risco de exclusion social.

2.-Dita porcentaxe de reserva, de ata 0 5% do importe global anual de contratacion do concello, sera fixado e distri-
buido pola Concellaria de Facenda e Administracion, para o cal as areas e servizos deberan achegar as suas propostas no
mes de novembro de cada exercicio.

3.-A reserva podera aplicarse a calquera tipo de contrato, sen limite de cuantia.

4.—-Poderase extender a reserva a outras entidades sen animo de lucro que tenan como obxectivo a inclusién laboral
ou social en condiciéns de igualdade de persoas en situacion de vulnerabilidade ou risco de exclusién social. Neste caso,
a reserva sera de aplicacion unicamente aos contratos menores e ao procedemento negociado sen publicidade.

SETIMO.-SEGUIMENTO E CONTROL.

1.-0 6rgano de contratacién designara unha persoa responsable do contrato ao que, ademais do establecido no art.
52 do RDL 3/2011, correspondera supervisar e controlar o cumprimento dos obxectivos estratéxicos recollidos na presente
instrucion.

2.-A entidade adxudicataria da licitacion estara a presentar semestralmente un informe xustificativo do nivel de cum-
primento dos referidos obxectivos estratéxicos.

Con independencia de dito informe, a entidade adxudicataria debera remitir trimestralmente ao 6rgano de contratacion
a seguinte documentacion:

— Documentos de cotizacion TC1 e TC2.

— Relacion nominal do persoal adscrito ao servizo, de conformidade coa sua oferta e ao previsto nos propios pregos,
indicando nome e apelidos da/o traballadora, categoria, modalidade de contratacion e xornada de traballo.

A persoa responsable da execucion do contrato debera avaliar o grao de cumprimento das clausulas estratéxicas por

parte do contratista, e proponer ao 6rgano de contratacion a aplicacion das sancions e medidas que correspondan en caso
de incumprimento.

3.—0s pregos preveran a esixencia de entrega por parte da contratista, ao final do contrato, dunha memoria técnica na
que se expona o nivel de cumprimento dos obxectivos estratéxicos perseguidos a través da contratacion publica, especifi-
cando as medidas implementadas e os resultados acadados.

Dita memoria debera se avaliada polo responsable do contrato e, en caso de incumprimento, podera proponer ao
organo de contratacion a adopcion de medidas oportunas en relaciéon coa retencion da garantia contractual.

4.—Con caracter anual o 6rgano de contratacién remitira & comision de seguimento do Plan Municipal de Emprego, asi
como a comision informativa correspondente un informe sobre o grado e nivel de cumprimento da presente Instrucion, o cal
publicarase tamén na web do concello.

SETIMO.-ENTRADA EN VIGOR.

A presente Instrucion, unha vez aprobada pola Xunta de Goberno Local, sera publicada no BOP e entrara en vigor ao
dia seguinte ao da sua publicacion.

A Coruna, 23 de outubro de 2015.
M.? Eugenia Vieito Blanco
Tenente de alcalde responsable de Facenda e Administracion
RD. (decreto do 15.6.2015)
2015/10708

